
manja berhati-hati, satoe type dari anak moeda jang paling dipoedji dan dikagoemken oleh bangsa Tionghoa; tapi berbareng dengen itoe, tabeat jang kouwkati dan ingin djaga kaslametan sendiri ada bersarang djoega pada batinnja, hingga kaloe moesti diloekisken dengen kasar, Johan ada saorang pengetjoet, jang kabanjakan terdapet pada manoesia jang terlaloe hati-hatii dan inget sadja kapentingan sendiri.

Willem, jang orang toeanja tida terlaloe keras empos „Kasopanan Tionghoa” pada batinnja, hanja biarken itoe anak berlakoe dengen merdika, tida terlaloe tindes iapoenja kalantjangan dan kanakalan, (samatjem didiken jang didapet oleh Benjamin Franklin dan banjak laen-laen orang ternama besar), tabeatnja ada brani, teroes terang dan djoedjoer, serta tida takoet hadepken bahaja. Pamoeda jang bersikep begini memang bisa gampang terbitken onar dan hal-hal tida enak, tapi berbareng dengen itoe ia bisa djoega bikin dirinja djadi bergoena bagi siahwe, kerna ia brani soesah, tjape dan tida djarih terdjang bahaja kaloe ia rasa itoe ada djadi kawadjibannja. Ini matjem tabeatlah jang bisa angkat manoesia ka tingkatan tinggi, aken djadi pemimpin atawa pem-

